
Tairiscint i gcomhair rún ó Pharlaimint na hEorpa maidir leis an gceart chun 
tearmainn a dhiúltú d’inimircigh neamhdhleathacha

Tá Parlaimint na hEorpa,

– ag féachaint d’Airteagal 2 den Chonradh ar an Aontas Eorpach,

– ag féachaint do Riail 143 dá Rialacha Nós Imeachta,

A. de bhrí go bhfuil rabhadh tugtha ag Rialtas na Ríochta Aontaithe d’inimircigh 
neamhdhleathacha atá ag teacht isteach sa tír go dtosóidh sé ag díbirt na n-inimirceach 
neamhdhleathach uile a thrasnaíonn a teorainneacha agus go ndiúltóidh sé dá n-iarratas 
ar thearmann amach anseo;

B. de bhrí gur bhraith Frontex 330 000 trasnú teorann neamhrialta in 2022, arb ionann iad 
agus méadú 64 % ó 2021 agus an líon is airde ó 2016; de bhrí go dtrasnaíonn go leor 
inimircigh neamhdhleathacha teorainneacha na hEorpa gan bhrath;

C. de bhrí gur bagairt í an inimirce neamhdhlíthiúil ar shlándáil náisiúnta, ar bhonneagar 
agus ar gheilleagair na mBallstát;

D. de bhrí, de réir Europol, go ndéanann 90 % d’inimircigh neamhdhleathacha íocaíocht le 
smuigléirí chun an Eoraip a bhaint amach; de bhrí go rannchuidíonn an inimirce 
neamhdhlíthiúil go díreach le heagraíochtaí coiriúla gáinneála ar dhaoine;

1. á chur in iúl gur geal léi an tionscnamh ó Rialtas na Ríochta Aontaithe rochtain ar 
éileamh ar thearmann a dhiúltú d’inimircigh neamhdhleathacha;

2. á chur i bhfáth gur bagairt eiseach í an inimirce neamhdhlithiúil  ar na Ballstáit agus ar 
shlándáil a saoránach;

3. á iarraidh ar na Ballstáit rochtain a dhiúltú d’inimircigh neamhdhleathacha chun iarratas 
ar thearmann a thaisceadh; á iarraidh ar na Ballstáit toirmeasc saoil a fhorchur ar 
inimircigh neamhdhleathacha teacht isteach ina gcríocha arís;

4. á threorú dá hUachtarán an rún seo a chur ar aghaidh chuig an gCoimisiún, chuig an 
gComhairle agus chuig rialtais agus parlaimintí na mBallstát.


